
INFORMACIÓN SOBRE ACTIVIDADES QUE SE PODEN SOLICITAR:  Trátase  de actividades
nas que o centro xa participou en cursos anteriores con resultado moi satisfactorio. Achéganse
datos das convocatorias anteriores; as actuais están pendentes de publicación.

◦ EDUEXCHANGES
◦ RUTAS CIENTÍFICAS, ARTÍSTICAS E LITERARIAS

• EDUEXCHANGES:  

Intercambio con centros educativos estranxeiros, usando como lingua vehicular inglés ou francés:
1. Modalidade 1 Países da Unión Europea, Reino Unido e espazo Schengen.
2. Modalidade 2 : Outros países.

Alumnado destinatario: 6º EP, 1º, 2º, 3º e 4º de ESO ou 1º de Bacharelato 

O alumnado participante deberá cumprir cos requisitos estipulados no programa de intercambio e,
salvo causa de forza maior, debidamente xustificada ante a dirección do centro educativo, non o
poderá abandonar unha vez que o comezara.

As familias do alumnado participante no intercambio comprométense a recibir  na súa casa un
alumno  ou  alumna  doutro  país,  de  maneira  que  non  suporá  gasto  algún  o  aloxamento  e
manutención do alumnado nin a asistencia ao centro educativo no estranxeiro.
As familias asumirán o custo do transporte do alumnado que a dotación económica prevista non
acade a sufragar,  así como o diñeiro de peto, mentres os participantes se atopen no país de
acollida.  A organización e  o  custo  do transporte  do alumnado dende o domicilio  aos  centros
educativos correrá a cargo das familias de acollida nos dous países. 

A quen  estea  interesado/a,  en  setembro  seralle  requerido  un  pagamento  de  100  euros,  en
concepto de reserva non reembolsable (agás caso de forza maior ou de que non se celebre a
actividade), e a cantidade restante unha vez se saiba que a actividade foi concedida e o importe
total  da  mesma.  Posteriormente,  cando a  Consellería  ingrese a  axuda,  seranlles  devoltos  un
máximo de 300 euros -modalidade1- e 600 euros -modalidade 2-).

A participación no programa de intercambio debe estar integrada na programación anual do centro
e aprobada polo Consello Escolar, oído o Claustro. 
O intercambio será coordinado por unha persoa docente do centro que se responsabilizará do
desenvolvemento e seguimento do mesmo. 
Durante o programa de intercambio, o alumnado galego participante deberá estar acompañado
polo profesorado designado polo centro educativo para tal efecto. 

Os centros seleccionados:
- encargaranse de que, durante a súa estancia no estranxeiro, o alumnado galego resida coa
familia  do  seu homólogo  estranxeiro  e  asista  a  clase  no  centro  docente  do  seu  anfitrión  ou
anfitrioa garantindo a continuidade dos obxectivos da etapa.
-  deberán  subscribir  un  seguro  de  viaxe,  así  como  unha  póliza  de  accidentes  e  de
responsabilidade civil para o alumnado e o profesorado durante a súa estancia no estranxeiro.
- deberán concretar as medidas necesarias para a integración do alumnado estranxeiro na vida
educativa do centro durante a súa estancia en Galicia.

O prazo de presentación remata habitualmente a mediados de setembro, polo que precisamos
saber con antelación se hai alumnado interesado. As familias que autoricen a participación deben
indicalo entregando a autorización asinada no centro en xullo ou enviando a conformidade por
correo electrónico a ies.catabois@edu.xunta.gal. 

Máis información na convocatoria do curso pasado (a actual está pendente de publicación):
https://www.edu.xunta.gal/portal/sites/web/files/
asinada_resolucion_eduexchanges_presenciais_22-23._1.pdf

https://www.edu.xunta.gal/portal/sites/web/files/asinada_resolucion_eduexchanges_presenciais_22-23._1.pdf

• RUTAS CIENTÍFICAS, ARTÍSTICAS Y LITERARIAS: 
https://rutascal.es/sobre_nosotros/

Consiste nun proxecto que se desenvolve primeiro con actividades no instituto (este curso en

relación  coa  paisaxe  e  o  respecto  polo  medio)  e,  posteriormente,  unha  semana  –

aproximadamente entre outubro e novembro- na que o alumnado percorre diferentes puntos da

xeografía española (ver aquí as   rutas  ), desenvolvendo actividades relacionadas coa ciencia, a arte

e a literatura.

• Os custos de aloxamento, manutención, desprazamentos en destino e guías son

asumidos polo Ministerio. As familias só deben achegar o correspondente ao desprazamento entre

o  instituto  e  o  punto  de  inicio/remate  da  actividade  (o  importe  dependerá  da  ruta  que  sexa

concedida –pode oscilar entre os 100 e os 200 euros-).

• Para cursar a solicitude esixen un número mínimo e máximo de alumnado (entre 20

e 24). A quen estea interesado/a, en setembro seralle requerido un pagamento de 100 euros, en

concepto de reserva non reembolsable (agás caso de forza maior ou de que non se celebre a

actividade), e a cantidade restante en outubro (unha vez se saiba que ruta foi concedida e o

importe total da mesma). Intentarase favorecer a posibilidade de que os/as alumnos/as consigan

sufragar os gastos pola súa conta mediante sorteos, venda de produtos…

•  A decisión de participar debe ser firme, posto que temos que presentar antes de

mediados de setembro un proxecto que detalle as actividades que se van desenvolver no centro e

os nomes do alumnado participante.

As familias que autoricen a participación deben indicalo entregando a autorización asinada no

centro en xullo ou enviando a conformidade por correo electrónico a  ies.catabois@edu.xunta.gal.

